
Nabi Nuhan dangu xanbini, ɲɛɛ wuyaxi bata dangu.  
Muxune yi gbo ayi dunuɲa yi. 

Na waxatini, xɛmɛna nde yi na yi, naxan xili Iburahima.  A ɲaxanla fan yi xili     
Saran.  Dii yo mi e yii nun.  E nun, e yi forixi han kedenna. 
Iburahima nun a denbayaan yi dɔxi taan naxan xili Yuru.  Na xanbi ra e keli 
mɛnni, e yi siga Xarani taani.    
Mɛn kaane yi wule alane nan batuma.  Koni Ala yi Iburahima xili.  Iburahima Ala 
xanuxi.  Ala fan Iburahima xanuxi.  

Ala yi a fala Iburahima xa a a xa keli Xarani taani a xa siga yire gbɛtɛ yi.  
Iburahima mi yi a kolon Ala a rasigama dɛɛn de.  Koni a yi a yii seene birin         
malan, a yi a ɲaxanla tongo, a yi na wulaan xunkuyen suxu.  
 
Fe wuyaxi yi Iburahima li na sigatini.  A yi fe wuyaxi xaran lan Alaa fe ma.             
A yi la Ala ra, a yi xuru a ma. 

 Kɔɛna nde ra, Ala yi Iburahima ramini tandeni. 
Ala naxa, “Sarene tɛngɛ, xa i nɔɛ na ligɛ.”  Iburahima yi sare wuyaxi to koni a 
mi yi nɔɛ e tɛngɛ. 

Ala naxa, “I bɔnsɔnna wuyama ayi nɛn alo 
sarene yatɛna.  N dii xɛmɛn fima i ma nɛn, 
e nun mamandene.  I bɔnsɔnna wuyama 
ayi nɛn, han a yatɛn mi kolonɲɛ.” 
 
Iburahima yi la Ala ra.  
 
Nayi, Iburahima nun Saran yi waxati 
xunkuye ti Alaa tuli saan legedendeni.     
A buxi nɛn e mi dii yo sɔtɔ. 
 
Hali a liga alo a mi gasɛ, Iburahima yi laxi 
Ala ra.  Nayi, Ala bata Iburahima a 
dɛnkɛlɛyaan yatɛ tinxinna ra a xa.  

© GRN 



6 

 
Awa, a bata bu ki yo ki, 
Iburahima a ɲaxanla Saran yi 
dii xɛmɛn sɔtɔ.  
 
E yi e dii xɛmɛn xili sa Isiyaga.             
Na bunna nɛɛn “a gelema.”   

 
E yi sɛwa han e gele. 

E yi sɛwa e dii xɛmɛn sɔtɔ feen na.  Ala fan yatin yi sɛwaxi. 
Iburahima nun a dii Isiyaga findixi Marigi Yesu benbane nan na, 
naxan faxi kisin na dunuɲa muxun birin xa. 

